
F rantzia, 1898. 
Dreyfus kapitai-
nak, Estatuarekiko 
saldukeriaz gaitze-

tsia, gradugabetua, Gua-
yanan eman ditu 4 urte 
t'erdi. Dreyfus judua zen, 
eta anti-semitismoa oso 
azkarra Frantzia hartan. 

Honetan, egia jakin 
da: Esterhazy kapitainak 
egin zuen saldukeria. Ez 
Dreyfusek. 

Ainhara Gorostiaga 
eta beste hiruen kasuan 
gaudela dirudi. 

Eta orduan altxa zen 
Emile Zola idazlea; eta 
Tribunala salatu zuen. 
"J'accuse" idatzi zuen. 
Eta bera ere kondenatu 
zuen frantses Justiziak, 
Londres-era ihes egitera 
behartuz. 

Eta nik ere (»toutes 
distances gardées») sala-
tu egiten dut gaur. 

Baina ez inguruko inor 
edo ezer. Nahiz balego-
keen zer esanik. 

Nik neure burua sala-
tzen dut. 

Carod-Rovira mires-
ten baitut , eta Euskal 
Herr ia- rentzat euskal 
ERC bat nahi baitut. 

Eta hau, hemendik eta 
handik entzuten duda-
nez, saldukeria eta trai-
zio hutsa baita. 

Zeri, ordea? 
Hain zuzen ere, Cata-

lunya-ko ezker abertza-
leari Carodek eman dion 
ekinbidea eskatzen dut 
euskal ezker abertzalea-
rentzat. Zertan da hau 
hoben okaztagarri? 

«Ez dut inoiz ezagutu 
-dio beti berak- gaztela-
niaz mintzatzeaz azalpe-
nak eman beha r r e t an 
ibiltzen den espainia-
rrik»... 

Txillardegi 

Salatu egiten dut 
«Datorren maiatzaren 

1ean, Eslovenia, Eslova-
kia, Estonia, Letonia, eta 
abar, estatu gisa sartuko 
dira Europa berrian. Ca-
talunya ez. Zergatik? Ma-
drilek nahi ez duelako». 

Galdera egokiak. 
Nik neuk ere, neure 

burua salatzen dut. Ez 
baitut ulertzen, eta ez 
onartzen, zergatik lotsa-
tu behar dugun Euskal 
Herri batuaz, askatuaz, 
euskaldunaz. Zergatik 
ez? Madri lek nahi ez 
duelako? 

Guk Auto-Determina-
zioa eskatzen dugu. 

Eta, zozotu ez bagai-
tuzte, elkar harturik jo-
katu behar dugu. Eta, 
ERCak egin duen bezala, 
A.D.aren alde dagoen ez-
kerra elkarturik. 

Carod-Rovirak Pujol-
Duran-en morrontza 
gainditu du. Eta hemen 
PNVarena gainditzeko 
unea iritsi da. 

Nik bide politiko hu-
tsak erabili nahi ditut, 
bide zibilak, eta neure 
burua salatzen dut berri-
ro hoben likits honetaz. 
ERC dut eredu. Eta su-
etena eskatzen dut ha-
maikagarren aldiz, Ca-
rod-Rovirak bezala. 

Besteak beste, «anti-
terrorismo»aren atzean 
izkutatzen den espainiar 
naziokeria desmozorro-
tzeko. 

Baina badago beste-
rik. Nik ezker sozialistan 
ikusten dut etorkizuna. 

Baina neure egiten 
di tut Carod-Rovira-
ren hitz ausart hauek: 
"...han generat un cert 
relaxament, una mena 
d'afluixament de lli-
gams entre les esque-
rres i la olasse treballa-
dora i els sectors po-
pulars, en general. Tam-
be hi ha influit, és clar, 
la crisis de credibilitat 
que, a partir de la gran 
estafa de l'Est comunis-
ta i la gran corrupció 
del socialisme occiden-
tal, ha desfermat el 

desànim moral i la re-
signació col.lectiva». 

Ados egoteaz salatzen 
dut neure burua. 

Hortaz, «pluralismo» 
famatu horren izenean, 
utz nazazue, utz gai-
tzazue, Euskal Herrian 
geure ERCa eraikitzen. 
Utz itzazue alde batera 
gezurrak eta irain min-
garriak. 

A.D. irabaziko badugu, 
goazen elkarturik A.D. 
nahi dugun guztiok. El-
karturik diot; ez inposa-
keta bidezko sasi-fatxa-

da batuan. 
Indar handia dugu. 

EAko ezker aldeko zati-
tik hasi, gehi Aralar, Na-
farroa Bai, Abertzaleen 
Batasuna, Euskal Herri-
tarrok, Zutik, Ezker Ba-
tua, ELA, LAB, Stee. 
Kultur elkarteak. Nork 
esan du ezer egiterik ez 
dagoela? 

Utz ditzagun baketan 
AjuriaEnea bis antola-
tzen ari direnak. Bejon-
daiela! 

Honetaz guztiaz, salatu 
egiten dut neure burua. • 




